
QUAI E TSCHAI

Annunzia da mort
La levada ei nossa cardientscha,
il seveser nossa speronza,
la regurdientscha nossa carezia.

En carezia ed engrazieivladad surdein nus nies car e bien mariu, nies bien bab, sir, tat, frar,
quinau ed aug els mauns dil Scaffider

Alexi Bearth-Willi
26-10-1929 – 13-9-2007

El ei morts suenter greva malsogna, ch’el ha supportau cun admirabla pazienzia, bein
provedius cun ils s. sacraments.

Sumvitg, ils 13 da settember 2007

En profunda malencurada:
Angela Bearth-Willi
Bernadetta e Giatgen Scarpatetti-Bearth

cun Nadia e Mario
Luis Bearth e Maria Panier
Helena Bearth
sco era en num dils fargliuns, parents
e tuts amitgs

La sepultura ha liug sonda, ils 15 da settember 2007 allas 14 a Sumvitg.

Adressa da malencurada:
Angela Bearth-Willi
Casa Crap
7175 Sumvitg

DA SUR ERNST FUCHS, TRUN

Avon paucs dis sun jeu tur-
naus dil survetsch militar.

Leu hai jeu entupau circa 500
schuldaus, sutofficiers ed offi-
ciers. Jeu hai buca dumandau
suenter lur religiun ni confes-
siun. Quei fan ins buca pli.
Tuttina hai jeu ponderau
mintgaton per cons dad els
che la nuviala cristiana gioghi
ina rolla. Jeu manegiel ussa
buca teoreticamein, mobein
tut praticamein. Tgisà cons da
quels carstgauns giuvens fan
oraziun tier Diu e cons van
regularmein en in survetsch
divin?

Jeu fetschel neginas grondas
illusiuns. Jeu less era buca

selamentar. Jeu sai che biars
carstgauns giuvens vivan oz
senza Diu e drovan era buc
el. Pli ch’enzatgei auter ei la
cardientscha cristiana daven-
tada oz senza muntada per la
pli gronda part da nossa so-
cietad. La cardientscha dat
buca pli tempra alla veta. Ella
ei irrelevanta sch’ei va per de-
cisiuns da veta, sco tscharna
da professiun, ni da partena-
ri. Igl ei tut auters facturs che
giogan ina rolla. La nuviala
cristiana sezza denton secape-
scha buca sco in factur denter
biars, mobein sco il davos
plaid decisiv sur dalla veta e
dall’historia. Ei drova buca
bia fantasia per veser ch’ella
ha per ils biars cristians tier
nus insumma negina munta-
da pli.

Igl ei ner temps da renovar
tut en Cristus sco il niev

uestg da Cuera vul. Lein spe-
rar che quei daventi realitad
era en siu vitg nativ.

■ La BCG s’engascha per il rumantsch
Extracts ed annunzias da banca en rg

■ (anr/fa) Clientas e clients da la Ban-
ca Chantunala Grischuna (BCG) pon a
partir dal princip d’october 2007 profi-
tar d’ina nova purschida: Tgi che ha in-
teress survegn posta da la BCG er en ru-
mantsch. «Sco banca grischuna enconu-
scha la BCG la valur culturala da la trilin-
guitad chantunala», ha ditg Thomas Roth,
commember da la direcziun da la BCG,
gievgia a Cuira a chaschun da l’orienta-
ziun dals meds da massa, «perquai sa sen-
ta la banca obligada da contribuir sia part
per il mantegniment e la tgira da tuttas
trais linguas chantunalas.» Sco ch’el ha
cuntinuà survegnan per quel motiv clien-
tas e clients da la BCG a partir dals em-
prims october da quest onn sch’els giavi-
schan lur extracts da banca ed autras an-

nunzias da la banca en rumantsch gri-
schun (rg). «La BCG è uschia l’unica ban-
ca che ha cumprais en sias purschidas er
in uschenumnà output rumantsch», ha
pudì infurmar Thomas Roth.

En collavuraziun cun Lia e chantun
Per pudair realisar lur nova purschida han
stuì vegnir translatadas diversas expres-
siuns bancaras dal tudestg en rg. «Quai ha
pudì vegnir fatg cun il sustegn da Man-
fred Gross da la Lia Rumantscha, cun il
cussegliader extern Clau Solèr e cun Ivo
Berther dal sectur promoziun da lingua
Grischun», ha orientà Roth. Ch’i saja sta-
da ina gronda sfida ed ina dretga lavur da
pionier da stgaffir ils terms specifics ban-
cars, ha’l manegià. Ils trais experts han ex-

press il giavisch ch’il rg vegnia fortifitgà
grazia a quest project: «La meglra promo-
ziun da lingua è la lectura quotidiana», ha
ditg Manfred Gross, «perquai essan nus
satisfatgs che la BCG porscha maun e fa
adiever er dal rumantsch per las commu-
nicaziuns cun sia cliantella.»

Ch’els hajan empruvà da duvrar ina
lingua simpla bain enclegentaivla, ha ditg
Clau Solèr. A l’avis dad Ivo Berther de-
mussa la BCG cun far adiever dal rg sen-
sibilitad per la situaziun trilingua dal Gri-
schun ed engaschament per il rumantsch.
«Uss ans resta be da sperar che la purschi-
da chattia bun’accoglientscha tar la clien-
tella che discurra rumantsch», ha ditg il
commember da la direcziun da la BCG
Thomas Roth.

Clau Solèr, Thomas Roth, Manfred Gross ed Ivo Berther (da san.) cun las turtas da nusch ch’èn vegnidas producidas per festivar la nova
purschida da la BCG. FOTO F. ANDRY

■ FORUM D’ELECZIUNS

Sessiun a Flem 2006
Per motivs enconuschents (sanaziun dal-
la casa federala) ha il parlament federal
salvau ina sessiun en la Svizra romanda
(Genevra) ed ina el Tessin (Lugano). Ei ha
buca secapiu da sesez ch’ei detti era ina
sessiun dil parlament federal en tiara ro-
montscha.

Per che quei daventi realitad ha ei du-
vrau igl engaschi dil cusseglier dils stans
Christoffel Brändli. El ha giu success cun

sia iniziativa. Quella ha mess en rocla las
discussiuns e mo grazia a siu dun da con-
trahar brigliant ed a sia insistenza en caus-
sa havein nus saviu beneventar las parla-
mentarias ed ils parlamentaris federals a
Flem igl onn vargau.

Quella sessiun ha purtau ina massa
cunzun als da Flem, mo era all’ulteriura
Surselva. Las parlamentarias ed ils parla-
mentaris han viu ed udiu in tschuat dalla

economia, dil turissem e dalla cultura da
nossa regiun. En mitga cass han els saviu
bandunar la Surselva ed il cantun Gri-
schun cun bialas regurdientschas d’inte-
ressantas sentupadas. Bab spirtal ed ini-
ziant da quei eventiment ei il cusseglier
dils stans Christoffel Brändli staus. Sco
engraziament mereta el nossa vusch ils 21
d’october 2007.

Martin Montalta, Glion

Fin da redacziun per annunzias da mort
Pusseivladads da tarmetter annunzias da mort dumengias e firaus:

La Quotidiana (fin da redacziun allas 16.00)
PPeerr ee--mmaaiill:: rreeddaakkttiioonn--llqq@@ssuueeddoossttsscchhwweeiizz..cchh
PPeerr tteelleeffaaxx:: nnrr.. 008811 992200 0077 1155

Verifichei per pl. per tel. 081 920 07 10 schebein Vossa annunzia da mort ei arrivada

Die Südostschweiz/Bündner Tagblatt (fin da redacziun 16.00)
PPeerr ee--mmaaiill:: ttooddeessaannzzeeiiggeenn@@ssuueeddoossttsscchhwweeiizz..cchh
PPeerr ffaaxx:: nnrr.. 008811 225555 5511 0033

Indichei per pl. mintgamai il speditur resp. l'adressa pil quen e Vossa numera da telefon per
eventualas damondas

PPuusssseeiivvllaaddaaddss ddaa ttaarrmmeetttteerr aannnnuunnzziiaass ddaa mmoorrtt ddaall gglliieennddiissggiiss aall vveennddeerrggiiss::
SSüüddoossttsscchhwweeiizz PPuubblliicciittaass SSAA,, VViiaa CCeennttrraallaa 44,, 77113300 IIllaannzz,,

TTeell.. 008811 992200 0077 1177,, FFaaxx 008811 992200 0077 1188,, EE--mmaaiill:: iillaannzz@@ssoo--ppuubblliicciittaass..cchh

nnii eenn iinnaa ddaallllaass uulltteerriiuurraass ffiilliiaallaass ddaallllaa SSüüddoossttsscchhwweeiizz PPuubblliicciittaass AAGG

